
ИШТИН ЖАЛПЫ МҮНӨЗДӨМӨСҮ 

Диссертациянын темасынын актуалдуулугу. Кыргыз Республикасы-

нын 2021-2040-жылдары Билим берүүнү өнүктүрүү боюнча стратегиясында 

компетенттүү адистерди даярдоого көбүрөөк көңүл бөлүү керектиги белги-

ленген.  

«Санарип Кыргызстан 2019-2023» концепциясынын 4.1 пунктунда жо-

горку окуу жайларда санариптик билим берүүнү өркүндөтүү жолдору карал-

ган. Бул концепциянын түпкү маңызында ЖОЖдо санариптештирүүнү өз-

дөштүрүүсүн өркүндөтүү жана аны колдоно билүү болочок адистердин 

компьютердик технология боюнча компетенттүүлүктөрүн калыптандырууга 

шарттарды түзүүгѳ, алардын квалификациясын жогорулатууга жардам бе-

рээри белгиленген. 

Жогорку окуу жайларда компетенттүү мугалимдерди даярдоо процесси 

жогоруда кѳрсѳтүлгѳн мамлекеттик документтердин талаптарын аткаруунун 

зарыл болгон бир жолу катары каралууга тийиш. Изилдөөлөр жана тажрый-

ба көрсөткөндөй бул процессте айрым жетишкендиктер менен көйгөйлүү 

маселелер да арбын. Мисалы, биолог мугалимдерин даярдоодо физиканы 

студенттердин болочок кесибине багыттап окутуу маселесине маани берил-

бей келет. Натыйжада студенттер биологиялык процесстерди өздөштүрүүдө, 

аларды келечектеги педагогикалык иштеринде натыйжалуу пайдалануусун-

да кыйынчылыктарга дуушар болуп жаткандыгын практика көрсөтүүдө.  

Бул проблема боюнча психолого-педагогикалык изилдөөлөрдү тал-

доонун, жогорку окуу жайлар менен мектеп практикасын үйрөнүүнүн на-

тыйжасында төмөнкүдөй карама-каршылыктар аныкталды:  

- жогорку окуу жайларда жалпы билим берүүчү дисциплиналарды ке-

сипке багыттап окутуунун талабы менен анын теориялык маселелеринин то-

лук иштелбегендигинин ортосундагы карама-каршылык; 

-  болочоктогу биология мугалимдеринин атайын теориялык компетент-

түүлүктөрүн калыптандыруу үчүн физикалык билимдердин зарылдыгына ка-

рабастан жалпы физика курсунун биологиялык кесипке багытталган материал-

дардын жетишсиздигинин ортосундагы карама-каршылык; 

-  биологиялык кубулуштарды окуучуларга түшүндүрүүдө физикалык 

законченемдүүлүктөр жана методдорду колдонуу керектигине карабастан 

физиканы биология менен байланыштырып окутуунун методикасынын тү-

зүлбөгөндүгү, биологиялык мазмундагы лабораториялык жана практикалык 

иштердин жоктугу, аларды аткаруунун технологияларынын иштелбегенди-

гинин ортосундагы карама-каршылык; 

-  кыргызча окуган студенттердин татыктуу билим алууга болгон объ-

ективдүү талаптары менен мамлекеттик тилде жазылган окуу-методикалык 

көрсөтмөлөрдүн, маалыматтык-технологиялык каражаттардын жетишсизди-

гинин ортосундагы карама-каршылык. 

Мындай карама-каршылыктарды жоюу максатында болочок биология 

мугалимдеринин илимий-педагогикалык, кесиптик-технологиялык компе-

тенттүүлүктөрүн калыптандыруу үчүн, жалпы физика курсунун кесипке ба-

гытталган мазмунун түзүү, аны окутуунун методикасын өркүндөтүү маселе-

си азыркы учурдагы актуалдуу маселелердин бири болуп саналат. Мындан 

студенттерге физиканы кесипке багыттап окутуу менен алардын илимий-

методикалык компетенттүүлүктөрүн өркүндөтүүнүн кандай жолдору бар 

жана алардын эффективдүүлүгүн жогорулатуунун кандай шарттарын түзүү 

керек деген педагогикалык проблема келип чыгат. Аталган проблеманы че-

чүү максатында изилдөөнүн темасын: “Жогорку окуу жайында жалпы 

физика курсун биология мугалими адистигине багыттап окутуунун 

мазмунун жана технологияларын өркүндөтүү” деп тандап алдык.  

Диссертациянын темасынын ири илимий программалар (долбоор-

лор) жана негизги илимий изилдөө иштери менен болгон байланышы. 

Алынган тема Ж. Баласагын атындагы Кыргыз улуттук университетинин 

физиканы окутуу технологиялары жана табият таануу, И. Арабаев атындагы 

Кыргыз мамлекеттик университетинин физика жана аны окутуунун техноло-

гиясы кафедраларынын илимий-изилдөө иштеринин тематикалык планда-

рынын алкагында аткарылды. 

Изилдөөнүн максаты. Биология мугалимдерин даярдоодо жалпы фи-

зика курсунун кесипке багытталган окуу материалдарын, аны окутуу про-

цессин өркүндөтүүнүн илимий-методикалык шарттарын иштеп чыгуу, экс-

периментте сыноо жана окуу процессине киргизүү.  

Изилдөөнүн максатына жетүү үчүн төмөнкү милдеттер коюлду:  

1. Жогорку окуу жайында жалпы билим берүүчү дисциплиналарды ке-

сипке багыттап окутуунун жалпы педагогикалык, психологиялык, дидакти-

калык жана методикалык маселелерин изилдөө. 

2. Болочок биология мугалимдерине жалпы физика курсу боюнча ке-

сипке багытталган билим берүүнүн теориядагы жана практикадагы абалын 

аныктоо. 

3. Жалпы физика курсун биология адистигине багыттап окутууну өр-

күндөтүүнүн илимий-методикалык шарттарын аныктоо. 

4. Жалпы физика курсунун биология адистигине багытталган мазмунун 

өркүндөтүү жана окутуу методикасын иштеп чыгуу. 

5. Иштелип чыккан жалпы физика курсунун окуу материалдарынын, 

окутуу технологияларынын эффективдүүлүгүн педагогикалык эксперимент-

те текшерүү жана жыйынтыктоо. 

Иштин илимий жаңылыгы: педагогикалык жогорку окуу жайларда 

жалпы билим берүүчү дисциплиналарды кесипке багыттап окутуунун 

психодидактикалык проблемаларын изилдөөнүн негизинде табигый-

илимий дисциплиналарга тиешелүү болгон законченемдер такталды; пе-

дагогикалык жогорку окуу жайларда биология адистиги үчүн жалпы фи-

зика курсунун мазмуну талданып, анын кесипке багытталышы төмөнкү 

деңгээлде экендиги илимий мүнөздө далилденди; колдонмо окуу мате-

риалдарын тандап алуу принцибинин негизинде жалпы физика курсунун 

биология илими менен байланыштырылган окуу материалдары иштелип 

чыкты; болочоктогу биология мугалимдери үчүн жалпы физика курсунун 

лекциялык, практикалык жана лабораториялык сабактарында студенттер-

дин жандуу жана жансыз жаратылыштын биримдигин терең түшүнүүсүн, 

чыгармачылык компетенттүүлүктөрүн калыптандырууга багытталган 

окуу-изилдөөчүлүк тапшырмалар, методикалык сунуштар даярдалды; фи-

зика курсунун биология менен интеграцияланган мазмунунун жана аны 

окутуунун методикасынын натыйжалуулугу педагогикалык эксперимент-

те текшерилди жана илимий жактан тастыкталды. 

Алынган натыйжалардын практикалык маанилүүлүгү. Жалпы физи-

ка курсунун кесипке багытталган мазмуну болочок биология мугалимдеринин 

предметтик компетенттүлүктөрүн калыптандырууга шарт түзөт жана кесиптик 

технологиялык ишмердүүлүктөрүн өркүндөтүүгө жардам берет. Ал эми изил-

дөө учурунда даярдалган физика боюнча окуу-методикалык курал, методика-

лык сунуштар болочоктогу биология мугалимдеринин предмет аралык байла-

нышты натыйжалуу ишке ашырууга, физика-биологиялык маселелерди че-

чүүгө комплекстүү мамиле жасоого жардам берет. Жалпы физика курсун ке-

сипке багыттап окутуунун дидактикалык материалдары, каражаттары, техно-

логиялары педагогикалык ЖОЖдордо биология мугалимин даярдоодо жана 

мугалимдердин квалификациясын жогорулатуу процессинде колдонулат.  

Диссертациянын коргоого коюлуучу негизги жоболору: 

1.  Жогорку окуу жайларда жалпы билим берүүчү дисциплиналарды ке-

сипке багыттап окутуунун психодидактикалык проблемаларын изилдөө ай-

рым дисциплиналарды атайын кесипке багыттоону өркүндөтүүнүн илимий- 

методикалык базасы катары кызмат кылат. 

2.  Педагогикалык ЖОЖдордо жалпы физика курсун биология муга-

лиминин кесибине багыттап окутуунун теориясындагы жана практикасындагы 

жетишкендиктер менен катар орун алган кемчиликтерди табуу, алардын пайда 

болуу себептерин аныктоо биология мугалимдеринин илимий технологиялык 

компетенттүүлүктөрүн калыптандыруу процессин өркүндөтүүнүн зарыл шарт-

тары болуп эсептелет.  

3.  Жалпы физика курсунун мазмунуна болочок биология мугалиминин 

кесибине багытталган материалдарды кошуу студенттердин табигый илим-

дер боюнча интеграцияланган билим алуусун камсыз кылат. 

4.  Жалпы физика курсун биология менен байланыштырып окутуу жана 

студенттерди физикалык маселелерди чыгарууга, лабораториялык иштерди ат-

карууга көнүктүрүү, алардын илимий жана кесиптик компетенттүүлүктөрүн 

калыптандыруунун зарыл жана жеткиликтүү шарттары катары кызмат кылат.  

5.  Педагогикалык жогорку окуу жайларда жалпы физика курсун биоло-

гия кесибине багыттап окутуунун педагогикалык экспериментте сыналган 

жыйынтыктарынын изилдөөнүн илимий божомолуна дал келүүсү жана 

коюлган максаттын аткарылгандыгын далилдейт.  

Изденүүчүнүн жеке салымы. Изилдөөнүн проблемасы, анын методо-

логиялык аппараты, башкы идеясы, илимий божомолу менен изилдөө ме-

тоддору, изилдөө жүргүзүүнүн логикасы изденүүчү тарабынан өз алдынча 

аныкталган. Жалпы физика курсунун биолог студенттерге багытталган 

мазмунун чагылдырган окуу куралы, аны окутуу технологиялары, биоло-

гиялык мазмундагы физикалык маселелердин жыйнагы, биологиялык маз-

мундагы лабораториялык иштерди түзүүгө жана өткөрүүгө арналган көр-

сөтмөлөр, методикалык колдонмолор автордун жеке өзү тарабынан иште-

лип чыккан. Педагогикалык эксперимент автордун өзү жана анын жетекчи-

лиги менен өткөрүлүп, жыйынтыктары талданып, корутунду чыгарылган. 

Изилдөөнүн натыйжаларын апробациялоо. Изилдөөнүн негизги 

жыйынтыктары боюнча эл аралык, республикалык илимий-практикалык 

конференцияларда докладдар жасалды: Ж. Баласагын атындагы КУУда 

(2016, 2017, 2019); И. Арабаев атындагы КМУда (2017, 2018, 2021), Ош 

Техникалык Университетинде (2018); Н. Исанов атындагы ККТАМУда 

(2019); Кыргыз Билим берүү академиясында (2020).  

Эл аралык илимий-методикалык журналдарда төмөнкү макалалар жарыя-

ланды: “Кыргызстан ЖОЖдорунун кабарлары” - (2017); «Кыргызстандын или-

ми, технологиялары жана инновациялары» - (2017, 2019); «ОшМУнун Жарчы-

сы» - (2018, 2020); ЖАМУнун Жарчысы» - (2019); “Проблемы и перспективы 

современного физико-математического, информационного и технологического 

образования”, – Новокузнецк (2019); «Актуальные вопросы образования и нау-

ки», - Архангельск (2020); «Наука и практика», - Нижневартовск (2021). 

Диссертациянын натыйжаларынын басылып чыгарылышы. Изил-

дөөнүн негизги илимий натыйжалары 1 окуу куралында, 3 окуу-методикалык 

колдонмодо жана 20 илимий-методикалык макалаларда жарыяланган. Анын 

ичинен 3 макала Россиядагы РИНЦ системасына кирген журналдарда, ал эми 

17 макала КР УАКтын тизмесиндеги илимий журналдарда жарык көргөн.  

Диссертациянын түзүлүшү жана көлөмү. Диссертациялык иш кири-

шүүдөн, үч главадан, жалпы корутундудан жана адабияттардын тизмесинен ту-

рат. Диссертациянын жалпы көлөмү 154 бет, ал 18 таблицаны, 40 сүрөттү, 239 

аталыштагы колдонулган адабияттардын тизмесин жана 8 тиркемени камтыйт. 

ДИССЕРТАЦИЯНЫН НЕГИЗГИ МАЗМУНУ 

Киришүүдө изилдөөгө алынган теманын актуалдуулугу, максаты, мил-

деттери, илимий жаңылыгы, теориялык жана практикалык баалуулугу, кор-

гоого коюлуучу негизги жоболору, изденүүчүнүн жеке салымы, изилдөөдөн 

алынган жыйынтыктардын апробацияланышы жана илимий иштин түзүлү-

шү боюнча маалыматтар берилди.  

Биринчи глава «Жогорку окуу жайында жалпы физика курсун ке-

сипке багыттап окутуунун теориялык маселелери» деп аталып, изилдөө-

нүн алгачкы эки милдетинин чечилиши баяндалды. Биринчи милдетти атка-

руу үчүн жогорку окуу жайында жалпы билим берүүчү дисциплиналарды 

кесипке багыттап окутуунун жалпы педагогикалык, психологиялык, дидак-

тикалык жана методикалык маселелери каралды.  

Академик Е.А. Климовдун эмгегинде кесипти классификациялоонун неги-

зи катары адам менен объектилердин өз ара карым-катнашы караларын айтып, 

илимде кеңири таралган кесиптин төмөнкүдөй типтерин сунуштаган: адам-

табият, адам-адам, адам-техника, адам-көркөм образ, адам-белгилер системасы. 

Педагогдордун кесиби адам-адам тибине кирет. Ал эми профессор Э. 

Мамбетакунов студенттердин кесипти тандоосу, кесипке ээ болуусу алардын 

курактык психологиясы, алардын табиятынан болгон жөндөмүнө, шыгына, 

максаттуу бир ишке дит кое билүүсүнө жана алардын шык-жөндөмүнө байла-

ныштуу деп эсептейт.  

Жогорку окуу жайларда болочоктун адистерин кесипке даярдоо биринчи 

орунда турат. Мугалимдик кесипке даярдоо кайсыл гана багыт болбосун, 

жалпы билим берүүчү дисциплиналарды окутуудан башталып, болочоктогу 

мугалимдин кесибине багытталышы зарыл. Кесипке багыттап окутуу маселе-

лери А.Я. Кудрявцев, Н.В. Кузьмина, М.И. Махмутов, В.А. Сластенин, В. 

Афанасьев, Г.Л. Луканкин, А.Г. Мордкович, Е.И. Смирнова, С.Я. Батышев 

ж.б. окумуштуулардын эмгектеринде изилденген. Жогорку мектепте кесипке 

багыттап окутуу принцибин алгачкылардан болуп 1970-жылдары Р.А. Низа-

мов, А.В. Барабанщиковдор киргизишкен. Кыргыз педагог-окумуштуулары 

Ш.А. Алиев, Дж.У. Байсалов М.Ж. Чоров, Д. Бабаевдер илимий эмгектеринде 

кесипке багыттап окутуу маселелерине кайрылышкан. С.И. Артыкова жана 

Р.Т. Айтматовалар илимий-методикалык макаласында педагогикалык окуу 

жайларда физика курсун биология менен байланыштырып окутуу боюнча өз 

ойлорун сунушташкан. Ал эми К.Ж. Абдывалиева, Ш.К. Хаитов илимий 

изилдөөлөрүндө жалпы физика курсун башка адистиктерге багыттап оку-

туунун мазмунуна жана методикасына токтолушкан. Жогорудагы окумуш-

туулардын эмгектеринде жогорку окуу жайларда кесипке багыттап окутуу ар 

түрдүү аспектиде изилденсе да, жалпы физика курсун биология адистигине 

багыттап окутуу маселесине көңүл бурулган эмес.  

Проблема боюнча илимий-методикалык эмгектерди талдоонун натыйжа-

сында, кесипке багытап окутуунун төмөнкүдөй принциптерин белгиледик: өз 

алдынчалык принциби, ар бир студенттин жөндөмү менен шыгына жараша ба-

гыт алуу; кесипке багыттоонун ыңгайына ылайык системалуулук принциби; ке-

сипти тандоодо ынангандык, ишенимдүүлүк принциби; өзүнүн жөндөмдүүлү-

гүнө жана шыгына жараша коомчулуктун кызыкчылыгын жана талабын эске 

алуу; кесипке багыт берүү ишинин турмуш, эмгек, иш аракет менен байланы-

шы, кесипке багыттоо ишмердигинде бардык субъектилердин өз ара байланы-

шуу принциби; кесипке багыттоо ишинин ар түрдүү формаларын аудитория 

менен түздөн-түз оптималдуу айкалыштыруу принциби. 

Аталган принциптердин аткарылышы үчүн кесипке багыттап окутуунун 

төмөнкүдөй талаптары иштелип чыкты: ЖОЖдогу жалпы илимий жана ата-

йын дисциплиналардын мазмунун кесипке багыттоо; жалпы илимий билим-

дерди кесиптик билим, билгичтиктер менен интеграциялоо (предмет аралык 

байланыштарды ишке ашыруу); болочок адистерди кийинки кесиптик иш 

практикасына мотивдештирүү. 

Изилдөөнүн экинчи милдетине ылайык ЖОЖдордун биология факуль-

теттеринде жалпы физика курсун окутуунун теориядагы жана практикада-

гы абалы талданып, мында физика менен биологиялык билим берүүнүн 

мамлекеттик жана предметтик стандарттардын талаптары эске алынды жа-

на төмөнкүдөй кемчиликтер аныкталды: педагогикалык жогорку окуу жай-

ларда болочоктогу биология мугалимдерин даярдоодо физиканы окутууга 

арналган атайын илимий изилдөөлөрдүн жүргүзүлбөгөндүгү;ОМК жана 

жумушчу программаларында биология менен физиканы байланыштырган 

материалдардын чагылдырылбагандыгы; бул проблема боюнча мамлекет-

тик тилдеги окуу куралдарынын жоктугу; практикалык сабактар жана ла-

бораториялык иштерге бөлүнгөн сааттардын аздыгы; айрымдарында лабо-

раториялык сабакка саатын бѳлүнбѳгѳндүгү; студенттердин физика боюнча 

теориялык билимдери дээрлик жеткиликтүү болгону менен аларды биоло-

гиялык кубулуштарды, процесстерди түшүндүрүүдө колдоно албагандыгы; 

биофизикалык маселелерди чыгарууга билимдердин жетишсиздиги ж.б. 

Мындай абалдын пайда болуу себептерин жана алардын алдын алуунун 

методикалык жолдордун иштеп чыгуунун зарылдыгы далилденди.  

Жалпы физика курсун биология адистигине багыттап окутууну өркүн-

дөтүүнүн методикалык шарттарын аныктоо изилдөөдө коюлган үчүнчү 

милдетке таандык, ал үчүн төмөнкүдөй иштер аткарылды. Билим берүү 

процессин өркүндөтүүдө анын теориялык маселелерин, практикалык кол-

донулуштарын учурдун талабына ылайыктоо милдеттери коюлат. Билим 

берүүнүн теориялык маселелери дидактика илимине, ал эми практикалык 

жагы окутуунун технологияларына таандык. Ошондуктан буларды бири-

бири менен тыгыз байланышта ишке ашыруунун методикалык шарттарын 

аныктоону жалпы физика курсун окутууну система катары карап, анын не-

гизги элементтерин аныктоодон баштадык (1.1-сүрөт). Диссертацияда бул 

элементтердин ар биринин мазмуну ачылып, аны окуу процессине ишке 

ашыруунун технологиялары (1-глава, 1.3-параграф) жалпыланып берилди. 

 
1.1-сүрөт. Жогорку окуу жайында жалпы физика курсун биология  

адистигине багыттап окутуунун илимий-методикалык шарттарынын  

системасы. 

1.1-сүрөттүн натыйжасында, биология адистигине арналган жалпы физика 

курсунун максаты – болочок мугалимдерди азыркы физика илиминин негизде-

ри жана жетишкендиктери менен тааныштыруу, биотехнологиянын өнү-

гүүсүндөгү ээлеген ордун жана диалектикалык мүнөзүн көрсөтүү болуп сана-

лат; физиканын биология менен байланышкан мазмуну студенттердин физика-

лык билим-билгичтиктерин калыптандыруу менен бирге алардын биологиялык 

кубулуштарды түшүндүрүүдө кездешүүчү физиканын методдорун, законче-

немдерин, теорияларын колдонууга мүмкүнчүлүк жаратат; физиканы оку-

туунун законченемдери менен принциптерин ишке ашыруунун жолдорун өр-

күндөтүү; физиканы биология менен байланыштырып окутуунун технология-

Окутуу кара-

жаттары 

Уюштуруу 

формалары 
 

Билимдерди, компе-

тенцияларды текшерүү 

жана баалоо 

 

Окутуу процессинин жыйынтыгы 

Жыйынтыкты талдоо, рефлексия, коррекция 

Жогорку окуу жайы 

Студент Жалпы физика курсун окутуу про-

цесси 

 

 байланышкан мазмунуменен бао-

кутуу 

Окутуучу 

Жалпы физика 

курсун оку-

туунун максаты 

Жалпы физика курсунун 

биология менен байла-

нышкан мазмуну 

Жалпы физика курсун 

окутуунун закон ченем-

дери жана принциптери 

Жалпы физика курсун окутуунун технологиялары 

Окутуу ме-

тоддору 

Студенттердин өз алдынча иштери 

ларын жана студенттердин өз алдынча иштерин өркүндөтүү; студенттердин 

билимдерин, практикалык билгичтиктерин, жалпы жана предметтик компе-

тенцияларын текшерүү, талдоо жана баалоону өркүндөтүү.  

Экинчи глава “Жогорку окуу жайында жалпы физика курсун био-

логия мугалими адистигине багыттап окутуунун мазмуну жана техно-

логиялары” деп аталып жалпы физика курсун биология адистигине багытта-

лып окутуунун мазмунун жана аны окутуу технологияларын иштеп чыгуу 

боюнча изилдөөнүн төртүнчү милдетин чечүүнү көздөдү. Биология факульте-

тинде окутула турган жалпы физика курсунун программасы лекция - 32 саат, 

практикалык - 14 саат, лабораториялык иш - 14 саат көлөмдү камтыйт. 

И. Арабаев атындагы КМУнун “Физика жана аны окутуунун технологиясы 

кафедрасы” тарабынан физика, математика, информатика багытындагы сту-

денттер үчүн жалпы физика курсунун ОМКсы түзүлгөн. Ошол ОМКнын не-

гизинде биология, химия адистигине багытталган окуу методикалык комп-

лекси иштелип чыгып, “Физика жана аны окутуунун технологиясы кафедра-

сынын” жана физика-математикалык билим берүү факультетинин окуу ме-

тодикалык комиссиясы тарабынан бекитилген. 

Жалпы физика курсунун мазмунун биология илими менен байланыш-

тыруу диссертацияда (2.1 параграфында) таблица түрүндө берилди. Анда 

лекциялык, практикалык жана лабораториялык сабактардын темалары кам-

тылган программа сунушталган. Төмөнкү 2.1-таблицада ошол программа-

нын айрым фрагментинен мисал келтиребиз. 

Жогоруда сунушталган программага ылайык жалпы физика курсунун 

бөлүмдөрүнө киргизилген биологиялык материалдын мазмунунан мисал-

дарды келтирели. Бул материалдардын толук мазмуну биздин “Физика: Био-

логдор үчүн окуу куралы” (Карасартова, Н. А. – Бишкек, 2021. – 164 б.) ат-

туу окуу куралында берилген. 

1.1. Реактивдүү кыймыл. Бир түзүлүштүн курамынан экинчи нерсе-

нин кандайдыр бир ылдамдык менен бөлүнүп чыгуусунун натыйжасында 

биринчисинин карама-каршы багытта кыймылы реактивдүү кыймыл болот. 

Мындай кыймыл жандуу жаратылышта дагы айрым суу жаныбарларынын 

кыймылында кездешет. Жаныбарлар дүйнөсүндө реактивдүү кыймылды cуу 

жаныбарлары бир жерден экинчи жерге которулуу учурунда колдонулары 

биологияда белгилүү. Мисалы, медуза оозундагы чатырчасын кыскан мез-

гилде оозуна суу топтоп, андан кайра бүркүп чыгарган убакта алдыга көздөй 

жылат. Ал эми кальмарлар менен осьминогдор сууну оозуна мезгил - мезги-

ли менен толтуруп, кайрадан оозунан сууну бүркүп чыгарышып, саатына 60-

70 км ылдамдыкта кыймыл жасашат. Мындай суу агымынын реактивдүү 

кыймылынын эсебинен жаныбарлар тез которулуп турушат.  

2.1-таблица. Жалпы физика курсунун биология адистигине багытталган 

мазмуну. 

№ Лекциялардын мазмуну Практикалык  

сабак 

Лабораториялык 

сабак 

1. Физикага киришүү. Материя жана кый-

мыл. Дүйнөнүн физикалык сүрөттөлүшү.  

Курчап турган жандуу жаратылышты 

таанууда фундаменталдык илим катары 

физиканын ролу. Материянын биология-

лык кыймыл формасы. Дүйнөнүн биоло-

гиялык сүрөттөлүшү.  

 

 

 

Материянын 

биологиялык 

жана физика-

лык кубулушта-

ры. 

 

2. Сүрүлүү күчү. Жандуу жаратылыштагы 

сүрүлүү.  

Жаныбарлардын жана өсүмдүктөрдүн 

сүрүлүү күчүн азайтууга же көбөйтүүгө 

ыңгайланышы.  

 

 

Сүрүлүү күчү-

нүн законченем-

дерин биология-

лык системада 

колдонуу. 

 

3. Катуу нерселердин кыймылынын дина-

микасы. 

 Кишинин жана жаныбарлардын скеле-

тиндеги жөнөкөй механизмдер. Тирүү 

организмдеги рычагдар.  

 

 

Адамдын жана 

жаныбарлардын 

скелетиндеги 

рычагдар. 

 

4. Катуу нерселердин механикалык касиет-

тери. Деформация.  

Биологиялык ткандардын механикалык 

касиеттери жана деформациясы (тери-

нин, булчуңдун жана сөөк ткандарынын 

серпилгич касиеттери). 

 

 

Сөөк тканда-

рынын механи-

калык касиет-

тери. 

 

 

Биологиялык 

ткандардын сер-

пилгичтүүлүгүн 

аныктоо. 

5. Суюктуктардын жана газдардын механи-

касы. Гидродинамика.  

Гемодинамика. Кан айлануу системасы.  

 

 

.................................................................. 

 

 

Жүрөктүн ме-

ханикалык жу-

мушу; кандын 

илешкектүүлү-

гү; кандын агуу 

ылдамдыгы. 

.................... 

 

 

 

...................... 

1.2. Жандуу жаратылыштагы 

рычагдар. Күндөлүк жашоодо адам-

дар түрдүү механикалык жумуштарды 

аткарууда ар кандай күчтөрдү жум-

шашат. Ал үчүн оор нерсени узун 

таяктын жардамы менен ордунан 

жылдырышат. Жумуш аткарууну же-

ңилдетүүгө колдонуучу мындай ку-

ралдар – рычагдар болуп эсептелет. 

Рычагдын жардамы менен күчтөн 

утуш алууга болот. Мындайга арналган куралдар физикада – жөнөкөй меха-

низмдер деп аталат. Жөнөкөй механизмдердин үлгүлөрүн жандуу жаратылыш-

та да кездештирүүгө болот. Алар жаныбарлардын жана адамдын скелетинде, 

кай бир өсүмдүктөрдү аарылар чаңдаштырышында байкалат. Мисалы шалфей-

дин гүлүнүн чыгып турган аталыктары рычагдын узун ийини катары кызмат 

кылат. Алардын учтарында чаңчалары жайгашкан (2.1-сүрөт). Аарылар гүлгө 

конуп, гүлдүн кыска ийинин басышканда аны рычагдын узун ийини чаңдык 

менен жонго чаап, аарыларга чаңчаны калтырат. Башка гүлдөргө учуп баруу 

менен аарылар ошол чаңчалар менен аны чаңдаштырышат.  

1.3. Капиллярдык кубулуштар. Ички диаметри өтө кичине болгон тү-

түкчөлөр капиллярдык түтүкчөлөр деп аталат. “Капиллос” - грек тилинен 

которгондо “чачтай” дегенди түшүндүрөт. Чачтай ичке түтүкчөлөр боюнча 

суюктуктун дэңгээлинин көтөрүлүшү же төмөндөшү капиллярдуулук деп 

аталат. Капиллярдуулук кубулуштар суюктуктардын беттик тартылуусу ме-

нен байланыштуу. 

Беттик тартылуу нымдоочу суюктуктун капиллярдык түтүкчө боюнча 

анын көтөрүлүшүнө алып келет. Турмушта жана жаратылышта капилляр-

дуулук кубулушу кеңири таралган. Бизди курчап турган көптөгөн нерселерде: 

жыгачта, кагазда, кездемеде, териде түрдүү курулуш материалдарында көптө-

гөн ичке каналчалар (капиллярлар) болот. Бардык өсүмдүктөр жана жаныбар-

лардын ткандары чоӊ сандагы капиллярдык кан тамырчалардан турат. Так 

ушул капиллярларда дем алуу организмдин азыктанышы менен байланыш-

кан, мында диффузия кубулушу менен байланышкан негизги процесстер жү-

рөт. Белгилүү болгондой, дарактардын тамыры дүмүрүндө, өсүмдүктөрдүн 

бутактарында көп сандагы капиллярдык түтүкчөлөр жайгашып, азык-заттары 

ал түтүкчө аркылуу эӊ жогорку учундагы жалбыракка чейин жетет. Өсүмдүк-

төрдүн тамырлары эң ичке жипчелер – капиллярлар менен бүтөт. Канчалык 

капиллярлардын диаметри кичине болсо, суюктуктун, минералдык заттардын 

көтөрүлүү бийиктиги ошончолук жогору болот. 

2.1-сүрөт. Шалфейдин аарылар  

аркылуу чаңдашуусу. 

1.4.Жаныбарлардын 

электр кубулуштары. Жан-

дуу жаратылышта ички түзү-

лүшү конденсаторду элестет-

кен электр талаасын пайда 

кылган суу жаныбарлары 

кездешет. Алар электр балык-

тары (скат, угорь, жаян, мор-

мирус ж.б). Бул электр орга-

ны бар балыктар чыңалууну 

өздөрүнө топтоочу батарей-

калардан туруп, алардын 

булчуң ткандары өтөргүчтүү 

пластиналарды башкача айтканда конденсаторду элестет. Электри бар башка 

балыктардан айырмаланып скат балыгынын узундугу эки метрге жетип, 

электр органдары бир нече жүз пластинка сымалдардан турат. Андан сырт-

кары гигант скат балыгы 50-60 В, жаян балыгы 350 В, ал эми угорь электр 

балыгы 500 Втон жогору чыңалууну түзө алышат. Бул балыктардын электр 

органдарынын түзүлүшү ар түрдүү, алар ар кайсы органдарында жайгашкан 

(2.2-сүрөт). Мисалы, угордуку көкүрөк бөлүгүнөн тартып, куйрук сүзгүчүнө 

чейин созулган, мормирустуку куйругуна жакын, ал эми скаттыкы куйру-

гунда жана алдыңкы сүзгүчтөрүндө жайгашкан.  

1.5. Көз жана көрүү. Адамдар 

жана жаныбарлар маалыматтын 70-

80%ин көрүү органы аркылуу алы-

шат. Айлана-чөйрөдөгү нерселерден 

чагылган жарык нурлар көздүн ту-

нук челинен өтүп, чечекейден жана 

айнек сымал заттан сынып өтүп, 

көздүн торчосунда нерсенин сүрөт-

төлүшүн пайда кылат. Пайда болгон 

сүрөттөлүш тескери жана кичирей-

тилген болот (2.3-сүрөт). 2-главанын, 

2-параграфта бул материалдарды окутуунун методикасы сунушталган. Анда 

“Оптика” бөлүмүнөн “Көз жана көрүү” аттуу теманын лекциялык иштелмеле-

ри, колдонулуучу каражаттар, демонстрациялык тажрыйбалар келтирилген. 

Студенттердин лекциядан жана өз алдынча окуудан алган теориялык би-

лимдерди практикада бышыктоо үчүн биологиялык мазмундагы физикалык ма-

селелердин топтому түзүлдү. Айрым мисалдары катары төмөнкүлөрдү белги-

лөөгө болот. 

2.2-сүрѳт. Балыктарда электр органдарынын 

жайгашышы. 

2.3-сүрѳт. Кѳздѳгү сүрѳттѳлүштүн  

пайда болуусу. 

I. Механика. Эмне үчүн майда жаныбарлар ири айбанаттарга караганда 

кыймылдуу келишет? Жооп: Жаныбарлардын организминдеги күчтөр бул-

чуңдар аркылуу ишке ашат. Демек жаныбарлардын булчуң күчү канчалык 

чоң, бирок массасы кичине болсо, ал ошончолук кыймылдуу болот.  

II. Молекулалык физика. Дарактын сөңгөгү аркылуу азык-зат кантип жо-

гору жылат? Жооп: Суунун молекулалары жалбырактын бетинен бууланат, 

анын ордуна суунун башка молекулалары келет. Молекула аралык кубаттуу 

күчтөр азык-затты тамырдан сөңгөктүн капиллярлары аркылуу жогору жыл-

дырат, мындан тышкары капиллярдык кубулуштар дагы салым кошот.  

III. Электр жана магнетизм. Бир колдун эки манжасынан кокусунан өткөн 

токту ушул эле манжалар сезбестен, эмне үчүн адамдын бардык нерв система-

сы сезет. Жооп: Денени түзүүчү бардык ткандардын ичинен өтө аз өткөрүм-

дүүлүккө теринин сырткы катмары, эң чоң өткөргүчтүүлүккө нерв талчалары 

ээ болот. Ошондуктан денедеги электр тогу нерв талчалары боюнча дененин 

көп бөлүгүнө өткөндүктөн, бүткүл нерв системасына таасир этет. 

IV. Оптика. Эмне үчүн адамдардын кареги күндүз кичиреет, ал эми ка-

раңгыда кеңеет. Жооп: күндүз күн жарыгы көп болуп, ал көздү уялтат. Көз-

дүн тереңине өтө көп жарыкты өткөрбөс үчүн көз булчуңдары каректи ки-

чирейтет. Кечинде жарыктаныш азайганда карек кеңеет да жарык көздүн те-

реңине тоскоолдуксуз кирет. 

V. Атомдук жана ядролук физика. Карындын же ичегилердин рентген 

сүрөтүн алууда, эмне үчүн оорулууга барий тузун берет? Жооп: Барийдин 

кычкыл тузу рентген нурларын өзүнө жутуп алып, адамдын денесиндеги 

жумшак ткандарды так көрсөтүүгө жардам берет. 

Биологиялык мазмундагы маселелердин дагы бир түрү кубулуштарды сү-

рөт түрүндө берүү, ал студенттерди байкоого, анализдөөгө жана аналитикалык 

билгичтиктеринин өнүгүшүнө жардам берет. 2.3-параграфта биологиялык маз-

мундагы физикалык маселелер, көнүгүүлөр берилген, аларды чыгаруунун 

жолдору көрсөтүлгөн, ал төмөнкү дидактикалык маселелерди чечет: биология-

лык кубулуштардын прикладдык маселелерин чечүүдө физикалык закондорду 

колдоно билүү көндүмдөрүн калыптандырат жана өнүктүрөт; теория менен 

практиканын бирдиктүүлүк принцибин жүзөгө ашырууну камсыз кылат; био-

логиялык мазмундагы маселелерди тандап, аларды ийгиликтүү чыгарууга кө-

нүктүрөт; биотехнологиялык принципти кесиптик практикада колдоно билүүгө 

түрткү берет; физиканын түрдүү областтарынан тиешелүү билимдер талап кы-

лынгандыктан, өткөн материалдарды системалоого көмөкчү болот; студент-

тердин физикалык билимдерин, билгичтиктерин, көндүмдөрүн жана компе-

тенцияларын текшерүүгө жардам берет.  

Мындан сырткары, биологиялык мазмундагы төмөнкү лабораториялык 

иштер сунушталды: биологиялык ткандардын серпилгичтүүлүгүн аныктоо; ор-

ганизмден бөлүнүп чыккан жылуулук санын аныктоо; биологиялык объекти-

нин импедансын аныктоо; аккомодация процессин моделдөө жана окуп үйрө-

нүү ж.б. 

Жогорудагы 1.1-сүрѳттѳ кѳрсѳтүлгѳн методикалык шарттардын систе-

масын: окутуунун максаты; окутуу каражаттары; уюштуруу формалары; би-

лимдерди, компетенцияларды текшерүү жана баалоо; студенттердин өз ал-

дынча иштери; окутуу процессинин жыйынтыгы; жыйынтыкты талдоо, реф-

лексия, коррекциялоо ж.б. ишке ашыруунун жаңы технологиялары колдо-

нулду. Алар, модулдук технология, физика менен биологияны проблемалуу 

окутуу технологиясы, маалыматтык технология (анимациялык фильмдер, 

слайд, виртуалдуу лабораториялык иштер ж.б). Окутуунун онлайн режимин 

эске алуу менен электрондук окуу материалдары, окуу куралдар жана башка 

ресурстар сунушталды. Бул технологиялар жөнүндө толук маалымат диссер-

тациянын 2.3-параграфында келтирилген.  

«Педагогикалык экспериментти уюштуруу жана анын жыйынтыкта-

ры» аттуу диссертациянын үчүнчү главасында изилдөөнүн бешинчи милдети 

чечилди. Бул милдетке ылайык иштелип чыгып сунуш кылынган жалпы физика 

курсунун мазмуну, окутуу методикасынын эффективдүүлүгү педагогикалык 

экспериментте текшерилди жана жыйынтыкталды. Эксперименттин жүрүшү үч 

этапты камтыды: аныктоочу (2015-2016-жж.), изденүүчү (2016-2018-жж.), оку-

туучу (2018-2020-жж.). Аныктоочу экспериментке 312 студент, 40 окутуучу 

тартылса, изденүүчү экспериментке 301 студент жана 16 окутуучу, окутуучу 

экспериментке 287 студент, 4 окутуучу катышты. 

Эксперименттик база катарында И. Арабаев атындагы КМУнун биоло-

гия жана химия факультети, Ж. Баласагын атындагы КУУнун биология фа-

культети, К. Тыныстанов атындагы ЫМУнун табигый илимдер факультети, 

ОшМУнун табият таануу жана география факультети, С. Нааматов атындагы 

НМУнун педагогика факультети алынды.  

Эксперименттин аныктоочу этабында жогорку окуу жайларындагы 

биология адистигине окутулуучу жалпы физика курсунун окуу-методикалык 

документацияларына талдоо жүргүзүлдү. Андан сырткары студенттердин 

биологиялык процесстерди түшүндүрүүчү физикалык методдор менен за-

конченемдерди өздөштүрүүсүнүн дэңгээлдери аныкталды. Студенттердин 

физика менен биологиянын байланышын чагылдырган билим, билгичтик-

терди өздөштүрүү деңгээлдерин аныктоодо теориялык жана практикалык 

маселелер боюнча суроолор берилди. Тѳмѳндѳ айрым суроолордун мисал-

дары келтирилди (диссертациянын 1.2 параграфы). 

1. Эмне үчүн канаттуулар суукта канаттарын үрпөйтүп калышат? 

2. Пил жаныбары ысык аба ырайында эмне үчүн кулагын шамалга ба-

гыттайт? 

3. Чөлдөгү көпчүлүк өсүмдүктөрдүн жалбырактарынын ордуна тике-

нектердин өсүшү эмне менен түшүндүрүлөт? 

 4. Жүрөк канды чоӊ күч менен бүркүп, бардык дене аркылуу таралышы 

үчүн, ар бир кандын клеткасына болгону бир минута жумшалат. Эгерде, 

студенттин бою 165 см болсо, анда кан клеткасы сутка ичинде канча ара-

лыкты басып өтөт?  

5. Оорулуу адамды электр тогу менен дарылоодо 10 минута ичинде элект-

роддордун ортосунда 1,6∙10-2 Кл заряд агып өтсө, ток күчүнүн маанисин анык-

тагыла. 

Аныктоочу эксперименттин жыйынтыгында студенттердин биология 

менен физиканын байланышын өздөштүрүү денгээлдери төмөн, тактап айт-

канда теориялык билимдери жетишсиз экендиги жана практикалык су-

роолорго начар жооп беришкендиги байкалды. 

Изденүүчү эксперимент учурунда сынактан ѳткѳрүлгѳн окуу материал-

дары жана окутууну жакшыртуунун методикалык шарттары такталды. 

Алынган натыйжалар окутуучу экспериментке коюлду. 2018-2020-окуу 

жылдарында эксперименттик база катары алынган ЖОЖдордун биология 

адистигинде окуган студенттерди эки топко бөлүп текшерүүчү жана экспе-

рименттик группаларды тандап алдык. Алардын кай бирлеринде бирден гана 

группа болгондуктан, текшерүүчү группа катары алынды. Ал эми И. 

Арабаев атындагы КМУда текшерүүчү жана эксперименттик группа катары 

эки группа катышты (Бр-11-17 - эксперименттик, Бб-1-17 - текшерүүчү). Бул 

этапта төмөнкү иштер аткарылды: жалпы физика курсунун биология менен 

байланышын чагылдырган лекциялык материалдар, маселелерди түзүү жана 

чыгаруу, лабораториялык иштерди өткөрүүнүн методикалык көрсөтмөлөрү ап-

робацияланды, иштелип чыккан методикалык сунуштардын натыйжалуулугу-

нун критерийлери такталды, текшерилди жана бааланды. 

Колдонулган методиканын натыйжалуулугунун критерийлери катары: 

студенттердин биология менен байланышкан физикалык билимдерди өздөш-

түрүүсүнүн толуктугу (К), биологиялык мазмундагы физикалык маселелерди 

чыгаруу, лабораториялык иштерди аткаруу билгичтиктерин өздөштүрүүсүнүн 

толуктугу (М) алынды жана эффективдүүлүк коэффициенти (ɳ) алынды. 

1. Физикалык билимдерди өздөштүрүүнүн толуктугу K=  (1) 

формуласы боюнча аныкталды, мында n – биология менен байланышкан фи-

зикалык билимдердин элементтеринин саны, студент берген туура 

жооптордун саны, N – экспериментке катышкан студенттердин саны. 

2.  Практикалык билгичтиктерди өздөштүрүүнүн толуктугу 

M=  (2) 

 формуласы боюнча аныкталды, мында m – биологиялык мазмундагы фи-

зикалык маселелерди чыгарууда, лабораториялык иштерди жасоодо студенттер 

аткарууга тийиш болгон амалдардын саны. студент туура аткарган 

амалдардын саны, N – экспериментке катышкан студенттердин саны.  

3.  ɳ  (3) колдонулган методиканын эффективдүүлүк коэффициенти. 

Изденүүчү жана окутуучу эксперимент учурунда студенттердин билим-

деринин эффективдүүлүк коэффициентери аныкталып, тѳмѳндѳ 3.1-

таблицада салыштырылды. 

 3.1-таблица. Студенттердин билимдеринин толуктук жана эффектив-

дүүлүк коэффициентеринин жыйынтыктары (2016-2018, 2018-2020-жж.)  

№ 

Негизги түшү-

нүктɵр 

Биология менен 

физиканын бай-

ланышын өз-

дөштүрүүнүн 

толуктук коэф-

фициенти (К) 

2016-2018-окуу 

жылдары 

Натый-

жалуулук 

коэффи-

циенти 

Биология менен 

физиканын бай-

ланышын өздөш-

түрүүнүн толук-

тук коэффициен-

ти (К) 

2018-2020 -окуу 

жылдары 

Натый-

жалуулук 

коэффи-

циенти 

э т  ɳ э т ɳ  

1 Механика 0, 62 0,52 1,19 0,79 0,52 1,52 

2 
Молекулалык 

физика 
0,65 0,56 1,16 0,78 0,61 1,28 

3 
Электр жана 

магнетизм 
0,67 0,52 1,28 0,78 0,58 1,34 

4 Оптика 0,60 0,53 1,13 0,69 0,56 1,23 

5 

Натыйжалуулук 

орточо коэф-

фициенти 

(жалпы) 

0,64 0,53 1,18 0,76 0,57 1,34 

3.1-таблицанын жыйынтыгы боюнча студенттердин билимдеринин эф-

фективдүүлүк коэффициенти 2016-2018-окуу жылдары 1,18 көрсөткүчтү 

берсе, 2018-2020 окуу жылдары 1,34 түздү. Мындай жыйынтык биз сунуш-

таган мазмундун жана методиканын натыйжалуулугун далилдейт. 

Окутуучу экспериментте жогорудагы берилген жыйынтыктардан сырт-

кары теориялык билимдердин маселе чыгарууда жана лабораториялык иш-

терди аткарууда колдоно алуу билгичтиктеринин өсүшү аныкталды. Колдо-

нулган методиканын эффективдүүлүк коэффициенти ɳ - (3) формула менен 

аныкталып, студенттердин билимдеринин толуктук коэффициентеринин 

жыйынтыктары (2016-2018, 2018-2020-окуу жж.) 3.2- жана 3.3-таблицада 

берилген. Эгер, ɳ›1 шарты орундалса, анда эксперименттик окутууда колдо-

нулган методика натыйжалуу экендиги көрүнөт. Мында ар башка окуу жыл-

дарда алынган текшерүүлөрдүн жыйынтыктары келтирилип, билимдердин 

деңгээлдеринин өзгөрүү динамикасы салыштырылды. 

3.2-таблица. Студенттердин лабораториялык иштердеги амалдарды ат-

каруу билгичтиктеринин толуктук коэффициенти (М)  

№ 

 

Негизги түшүнүктɵр 

 

Студенттердин лабораториялык иштердеги 

амалдарды аткаруу билгичтиктеринин то-

луктук коэффициенти (М) 

2016-2018- 

окуу жылдары 

2018-2020-окуу 

жылдары 

э т ɳ э т ɳ 

1 Механика 0,67 0,52 1,29 0,73 0,56 1,30 

2 Молекулалык физика 0,72 0,61 1,18 0,76 0,57 1,33 

3 Электр жана магнетизм 0,74 0,61 1,21 0,74 0,56 1,32 

4 Оптика 0,65 0,56 1,16 0,76 0, 55 1,38 

5 
Толуктук коэффициенттеринин 

орточо мааниси 
0,69 0,58 1,21 0,75 0,56 1,33 

Студенттердин лабораториялык иштердеги амалдарды аткаруу билгич-

тиктеринин натыйжалуулук коэффициенттеринин орточо мааниси 3.2-

таблицада көрүнүп тургандай, 2016-2018-окуу жылдары 1,21 түзсө, 2018-

2020-окуу жылдары 1,33 чейин өсүш болгон. 

3.3-таблица. Студенттердин маселе чыгаруу боюнча билгичтиктеринин 

толуктук коэффициенттери (М)  

№ 
 

Негизги түшүнүктɵр 

Студенттердин маселе чыгаруу боюнча билгич-

тиктеринин толуктук коэффициенттери (М) 

М-2016-2018-окуу  

жылдары 

М-2018-2020-окуу 

жылдары 

э т ɳ  э т ɳ  

1 Механика 0,72 0,52 1,38 0,76 0,56 1,36 

2 Молекулалык физика 0,76 0,61 1,24 0,73 0,54 1,35 

3 Электр жана магнетизм 0,78 0,61 1,27 0,72 0,57 1,26 

4 Оптика 0,65 0,56 1,16 0,70 0,56 1,25 

5 
Толуктук коэффициентте-

ринин орточо мааниси 
0,73 0,58 1,26 0,73 0,56 1,31 

3.3-таблицада көрүнүп тургандай, студенттердин маселе чыгаруу боюн-

ча ээ болгон билгичтиктеринин эффективдүүлүк коэффициенттеринин орто-

чо мааниси 2016-2018-окуу жылдары 1,26, 2018-2020-окуу жылдары 1,31 ке 

чейин өсүш болгон. Мындай өсүш биз сунуштаган жалпы физика курсуну-

нун мазмунун колдонуу эффективдүүлүгүн жогорулашын көрсөтүп, сту-

денттердин маселе чыгаруу билгичтиктеринин тиешелүү деңгээлде калып-

тангандыгын далилдейт. 

Педагогикалык эксперимент учурунда И. Арабаев атындагы КМУнун био-

логия жана химия факультетинин биология профилин бүтүрүп, мектепте иштеп 

жаткан биологдордун сабактарына байкоо жүргүзүп, биологиялык процесстер-

де физикалык билимдердин колдонулуштары жөнүндө маалымат алдык. Миса-

лы, 2018-жылкы бүтүрүүчү Ж. Тойчубеков Бишкек шаарындагы Тоголок Мол-

до атындагы № 71 мектеп-интернатында иштейт. Ал “Угуу органдарынын тү-

зүлүшү жана кызматы” аттуу теманы «Үн толкундары”; “Өсүмдүктөрдүн та-

мыр аркылуу азыктанышы, дем алышы” аттуу темада “Капиллярдуулук” ж.б. 

байланыштырып сабак өткөндүгүн белгилейт. 2021-жылкы бүтүрүүчү Д. Хаха-

за Ысык-Ата районуна караштуу 1-Май айылындагы толук эмес орто мектепте 

иштейт. “Көрүү органдарынын түзүлүшү жана фунциялары” деген темада лин-

залар, линзада сүрөттөлүштөрдү алуу сыяктуу материалдар менен, 10-11-

класстагы “Жалпы биология” предметинен “Клеткадагы зат жана энергия ал-

машуу” темасын физикадан “Энергия, энергиянын сакталуу закону” аттуу те-

малар менен байланыштырып сабак өтүшүп, жалпы физика курсунунан ээ бол-

гон билимдеринин биология сабагы үчүн пайдасы зор экендигине токтолушат.  

Жыйынтыгында, окутуучулар, студенттер, бүтүрүүчүлөр биз сунуштаган 

окуу-методикалык материалды кесиптик практикаларында колдонушат. Ошен-

тип алар окуучулардын предмет аралык компетенттүүлүгүн калыптандырууда 

жардамы тийип жаткандыгын баса белгилешти жана бул жыйынтык сунуштал-

ган физикалык мазмундун эффективдүү экендигин далилдейт.  

КОРУТУНДУ 

1. ЖОЖдордо жалпы билим берүүчү дисциплиналарды кесипке багыт-

тап окутуунун психодидактикалык маселелерин талдоо система-структура-

лык жана мазмундук-аракеттик мамилелердин негизинде ишке ашырылды. 

2. Биология адистигинде окуган студенттерге арналган жалпы физика 

курсунун мазмуну, аларды байланыштырып окутуунун теориядагы жана 

практикадагы абалы талданып, кетирилген кемчиликтер аныкталып, алар-

дын пайда болуу себептери такталды. 

 3. Жалпы физика курсунун биология мугалиминин адистигине багыттап 

окутуунун илимий-методикалык системасы (максаты, мазмуну, законченемдери 

жана технологиялары, студенттердин өз алдынча иштери) түзүлдү. Анын айрым 

элементтерин окуу процессинде ишке ашыруунун жолдору иштелип чыкты. 

4. Жалпы физика курсунун мазмунун өркүндөтүү максатында биологиялык 

материалдар киргизилген, окуу куралы түзүлдү жана практикага сунушталды. 

Биологиялык мазмундагы маселелердин системасы жана лабораториялык иш-

тердин топтому түзүлдү. Маселелерди чыгаруунун жана лабораториялык иш-

терди аткаруунун методикасы иштелип чыгып, окутуу процессине киргизилди. 

5. Болочоктогу биология мугалимдерин даярдоодо сунушталган жалпы 

физика курсунун кесипке багытталган мазмунунун, методикалык сунуштар-

дын эффективдүүлүгүн текшерүү максатында педагогикалык эксперимент 

өткөрүлдү жана жыйынтыктары талданды. Ал натыйжалар изилдөөнүн баш-



20 

талышында коюлган илимий божомолдун тууралыгын далилдеди. Алар ма-

тематикалык статистиканын методдорун колдонуу аркылуу ырасталды жана 

дидактика илиминин талаптарына туура келүүсү тастыкталды. 

ПРАКТИКАЛЫК СУНУШТАР 

  1. Педагогикалык кадрларды даярдоочу ЖОЖдордо жалпы билим бе-

рүүчү дисциплиналарды кесипке багыттап окутууну милдет катары мамле-

кеттик стандарттарга кошуу талапка ылайык келет. 

2. Жалпы физика курсунун кесипке багытталган материалдарын боло-

чок биология мугалимдерин даярдоо жана алардын предметтик компетент-

түүлүктөрүн өркүндөтүү максатында бардык педагогикалык ЖОЖдордо 

колдонууну сунуштайбыз.  

3. Изилдөөдөн алынган жыйынтыктарды Республикалык педагогикалык 

кадрлардын квалификациясын жогорулатуу жана кайра даярдоо институту-

нун иш практикасында пайдаланса болот. 

4. Табигый илимдердин негизи боюнча мугалимдерге интеграцияланган 

билим берүү окуучуларды PISA конкурсуна активдүү катышууга жана 

STEM технологиясын натыйжалуу колдонууга түрткү берет. 

ЖАРЫЯЛАНГАН ЭМГЕКТЕРДИН ТИЗМЕСИ 

Окуу-методикалык куралдар, колдонмолор 

1. Карасартова, Н.А. Физика курсун (Механика бөлүмүн) биолог сту-

денттерге багыттап окутуу (окуу-методикалык колдонмо) [Текст] / Н.А. Ка-

расартова, Г.С. Усенгазиева. – Бишкек: ЖИ “Сарыбаев Т.Т.”– 2018. – 46 с. 

2. Карасартова, Н.А. Сборник физических задач с биологическим со-

держанием [Текст] /Н.А. Карасартова. – Бишкек: ЖИ “Сарыбаев Т.Т.” –2019. 

– 147 с. 

3. Карасартова, Н.А. Лабораторная работа с биологическим содержа-

нием [Текст] / Н.А. Карасартова. – Бишекек: ЖИ “Сарыбаев Т.Т.”, 2019. – 

132 с. 

4. Карасартова, Н.А. Физика: Биологдор үчүн окуу куралы [Текст] / 

Н. А. Карасартова. – Бишкек: ЖИ “Сарыбаев Т.Т.” – 2021. – 164 с. 

Илимий-методикалык макалалар 

5. Карасартова, Н.А. Эксперименталдык тапшырмалар аркылуу сту-

денттердин физикалык билимдерин өркүндөтүү жана кызыгууларын артты-

руу (биология жана география багытындагы студенттер үчүн) [Текст] / Н. А. 

Карасартова, М. А. Ногаев // Наука новые технологии и инновации Кыргыз-

стана. – Бишкек, 2016. – № 3. – С. 187-189. 

Карасартова Назгүл Абдрасуловнанын 13.00.02 - окутуунун жана 

тарбиялоонун теориясы жана методикасы (физика) адистиги боюнча 

«Жогорку окуу жайында жалпы физика курсун биология мугалими 

адистигине багыттап окутуунун мазмунун жана технологияларын өр-

күндөтүү» аттуу педагогика илимдеринин кандидаты окумуштуулук 

даражасын изденип алуу үчүн жазылган диссертациялык ишинин 

РЕЗЮМЕСИ 

Негизги сөздөр: кесипке багыттоо, биолог студенттер, болочоктогу 

биолог мугалимдер, мотивдештирүү, компетентүүлүк, физика, биология, 

окутуу технологиялары, методикалык сунуштар, педагогикалык экспери-

мент. 

Изилдөөнүн объектиси. Жогорку окуу жайларында мугалимдерди 

даярдоо процесси. 

Изилдөөнүн предмети. Жогорку окуу жайларында жалпы физика кур-

сун биология мугалими адистигине багыттап окутуу процесси. 

Иштин максаты. Болочоктогу биология мугалимдери үчүн жалпы фи-

зика курсунун кесипке багытталган мазмунун түзүү жана окутуу процессин 

өркүндөтүүнүн илимий-методикалык негиздерин иштеп чыгуу, аны экспе-

риментте сыноо жана окуу процессине киргизүү.  

Изилдөө методдору. Илимий-методикалык адабияттардын теориялык 

анализи, анкета жүргүзүү, аңгемелешүү, текшерүү иштерин өткөрүү, окуу 

процессине байкоо жүргүзүү, педагогикалык эксперимент жана анын на-

тыйжаларын талдоо. 

Алынган натыйжалар жана алардын жаңылыгы. Жалпы физика 

курсунун кесипке багытталган мазмуну болочок биология мугалимдеринин 

предметтин мазмунун натыйжалуу өздөштүрүүгө шарттарды түзөт жана 

технологиялык ишмердүүлүктөрүн өркүндөтүүгө жардам берет. Изилдөө 

учурунда даярдалган окуу-методикалык курал, методикалык сунуштар бо-

лочоктогу биология мугалимдери жалпы физика курсун окуп жатканда ке-

сиптик билимдерин, билгичтиктерин жана көндүмдөрүн калыптандырууга 

шарт түзөт. Жалпы физика курсун кесипке багыттап окутуунун дидактика-

лык материалдарын, каражаттарын жана технологияларын колдонуу макса-

тында даярдалган иштелмелер педагогикалык ЖОЖдордо биология мугали-

мин даярдоодо пайдаланылат.  

Колдонуу боюнча сунуштар жана колдонуу жааты. Жалпы физика 

курсунун биология адистигине багытталган мазмуну, окутуу технологияла-

ры менен иштелип чыккан окуу куралдары жалпы билим берүү уюмдарында 

биолог студенттердин компетенттүлүктөрүн өркүндөтүүгө жана биология 

мугалимдердин квалификациясын жогорулатуу процессинде колдону-

лат. 

 
 



 

РЕЗЮМЕ 

на диссертационную работу Карасартовой Назгуль Абдурасуловны на 

тему: “Развитие содержания и технологий преподавания общего курса 

физики в вузе направленного на специальность учителя биологии”, 

представленную на соискание ученой степени кандидата педагогиче-

ских наук по специальности 13.00.02 - теория и методика обучения и 

воспитания (физика). 

Ключевые слова: направленность на профессию, студенты-биологи, 

будущие учителя биологии, мотивация, компетентность, физика, биология, 

технологии обучения, методические рекомендации, педагогический экспе-

римент.  

Объект исследования. Процесс подготовки учителей в высших учеб-

ных заведениях. 

Предмет исследования. Процесс преподавания общего курса физики 

в вухах, направленного на специальность учителя биологии.  

Цель работы. Создание профессионально направленного курса общей 

физики при подготовке в высшем учебном заведении учителей биологии и 

разработка научно-методических основ развития процесса преподавания, 

проверка их в эксперименте и внедрение в учебный процесс. 

Методы исследования. Теоретический анализ научно-методической 

литературы, анкетирование, собеседование, проведение проверочных работ, 

наблюдение за учебным процессом, педагогический эксперимент и анализ 

его результатов. 

Получение результаты и их новизна. Содержание общего курса фи-

зики направленного на профессию предоставляет условия будущем учите-

лям биологии эффективно усвоить содержание предмета и помогает разви-

тию технологической деятельности. Подготовленные во время исследования 

учебно-методическое пособие, методические рекомендации предоставляют 

условия для формирования профессиональных знаний, умений и навыков у 

будущих учителей биологии при преподавании курса общей физики. 

Разработки, подготовленные в целях применения дидактических мате-

риалов, средств и технологий для профессионально направленного препода-

вания общего курса физики, используются в вузах при подготовке будущего 

учителя биологии. 

Область применения и рекомендации по использованию. Разрабо-

танные содержание, технологии преподавания и учебные пособия по обще-

му курсу физики, направленные на специальность биологии, используются в 

общеобразовательных учреждениях и при совершенствовании компетентно-

стей студентов-биологов. 

 

 

 

 



 

RESUME 

on the dissertation work of Karasartova Nazgul Abdurasulovna on the topic: 

“Development of the content and technologies of teaching a general course of 

physics at a university aimed at the specialty of biology teacher", submitted 

for the degree of candidate of pedagogical sciences in the specialty 13.00.02 - 

theory and methodology of teaching and upbringing (physics). 

Keywords: orientation to the profession, biology students, future biology 

teachers, motivation, competence, physics, biology, teaching technologies, meth-

odological recommendations, pedagogical experiment. 

The object of the study. The process of teacher training in higher educa-

tion institutions. 

The subject of the study. The process of teaching a general physics course 

in higher education institutions aimed at the specialty of a biology teacher. 

The purpose of the work. Creation of a professionally directed course of 

general physics in the preparation of biology teachers at a higher educational insti-

tution and development of scientific and methodological foundations for the de-

velopment of the teaching process, testing them in an experiment and introducing 

them into the educational process. 

Research methods. Theoretical analysis of scientific and methodological 

literature, questionnaires, interviews, conducting verification work, monitoring the 

educational process, pedagogical experiment and analysis of its results. 

Getting results and their novelty. The content of the general physics 

course aimed at the profession provides conditions for future biology teachers to 

effectively master the content of the subject and helps the development of techno-

logical activities. The training manual and methodological recommendations pre-

pared during the study provide conditions for the formation of professional 

knowledge, skills and abilities of future biology teachers when teaching a general 

physics course. Developments prepared in order to apply didactic materials, tools 

and technologies for professionally directed teaching of a general physics course 

are used in universities in the preparation of a future biology teacher. 

Scope of application and recommendations for use. The developed con-

tent, teaching technologies and textbooks for the general course of physics aimed 

at the specialty of biology are used in general education institutions and in im-

proving the competencies of biology students. 

